
Samavedakrita Shiva Stuti

ಸಾಮವೇದಕೃತಾ ಶಿವಸ್ತುತಿಃ

(ಶಿವರಹಸ್ಯಾಂತರ್ಗತೇ ಈಶಾಖ್ಯೇ)
ಸಾಮವೇದ ಉವಾಚ .

ಅಗ್ನಿರೂಪೋ ಮಹಾದೇವೋ ಮಾಮಾಯಾತು ಸ ವೀತಯೇ .

ಹವ್ಯದಾತಾರಮೀಶಾನಂ ಹವ್ಯಭೋಕ್ತಾರಮೀಶ್ವರಂ ..೩..

ಗೃಭ್ಣಾಮಿ ವಚಸಾ ಸಾಮ್ನಾ ಮನಸೈವ ಮಹೇಶ್ವರಂ .

ಸವಿತುರ್ಭಾಸಕಂ ತೇಜೋ ಭರ್ಗಮೇವಮುಪಾಸ್ಮಹೇ ..೪..

ಸ ಧಿಯೋ ಸರ್ವಜಂತೂನಾಂಯೋ ವಃ ಸಮಯಕ್ಪ್ರಚೋದಯಾತ್ .

ಭೂರ್ಭುವಃಸ್ವಸ್ತಥಾ ಸತ್ಯಂ ಸ ಏವ ಪರಮೇಶ್ವರಃ ..೫..

ತದ್ವೋ ಗಾಯಾಮಿ ದೇವೇಶಂ ಪುರುಷಂ ಪರಮೇಶ್ವರಂ .

ಆವೋರಾಜಾನಮೇವೇಶಮಧ್ವರಸ್ಯ ಮಹೇಶ್ವರಂ ..೬..

ಹೋತಾರಂ ಸತ್ಯಜಂ ದೇವಂ ರೋದಸ್ಯೋರೀಶ್ವರಂ ಪರಂ .

ಅಗ್ನಿಮೇವಂ ವಿರೂಪಾಕ್ಷಂ ಮರಣಾತ್ಪೂರ್ವಮೀಶ್ವರಂ ..೭..

ಹಿರಣ್ಯರೂಪಂ ದೇವೇಶಂ ವೃಣುಧ್ವಮವಶಂ ಸುರಾಃ .
ಅರ್ಥಪತಿರ್ಮಿತ್ರಪತಿಃ ಶಿವಃ ಕ್ಷೇತ್ರಪತಿಃ ಸುರಾಃ ..೮..

ಶಿವೋ ಧನಪತಿಃ ಶಂಭುಃ ಸುವಃ ಪತಿರಪೀಶ್ವರಃ .
ನಮಸ್ತಸ್ಮೈ ಮಹೇಶಾಯ ನಮಸ್ತಸ್ಮೈ ಕಪರ್ದಿನೇ ..೯..

ತ್ರ್ಯಂಬಕಾಯ ನಮಸ್ತಸ್ಮೈ ಕ್ರವ್ಯೇಭ್ಯಶ್ಚ ನಮೋ ನಮಃ .
ಅನ್ನಾಯ ಚ ನಮೋ ನಿತ್ಯಮನ್ನಾಧಿಪತಯೇ ನಮಃ ..೧೦..

ಸಂವೃತೇ ವಿವೃತೇ ಚೈವ ಪ್ರತ್ಯಶ್ರಾವ್ಯೇ ನಮೋ ನಮಃ .
ಕ್ರವ್ಯೇಭ್ಯಶ್ಚ ವಿರೀಕೇಭ್ಯೋ ಮೃಡಾಯ ಚ ನಮೋ ನಮಃ ..೧೧..

ಮಯಿಮನ್ಯುಂ ಕ್ಷಮಸ್ವೇಶ ದೋಹಂ ಗಾಯಾಮಿ ಶಂಕರ .

ತ್ವಾಮರ್ಚಯಾಮಿ ವಿಶ್ವೇಶಂ ಪರಮಾತ್ಮಾನಮೀಶ್ವರಂ ..೧೨..

ಯದಿದಂ ವಿಶ್ವಭೂತಂ ಚ ತ್ವಯ್ಯೇವ ಲಯಮೇಷ್ಯತಿ .

ನಮೋ ನಮಸ್ತೇ ದೇವಾಯ ನಮಸ್ತೇಽಸ್ತು ಸದಾ ಮಮ ..೧೩..

ಚಂದ್ರರೂಪಾಯ ಚ ನಮಃ ಶುಕ್ರರೂಪಾಯ ತೇ ನಮಃ .
ಮಖಾಯ ಚ ನಮಸ್ತುಭ್ಯಂ ಓಜಸೇ ತೇ ನಮೋ ನಮಃ ..೧೪..

ಸಹಸೇ ತೇ ನಮಸ್ತುಭ್ಯಂ ಋತವೇ ತೇ ನಮೋ ನಮಃ .
ಬೃಹತೇ ನಮಸ್ತುಭ್ಯಂ ಸುಖಾಯ ಚ ನಮೋ ನಮಃ ..೧೫..

ಜ್ಯೋತಿಷೇ ತೇ ನಮಸ್ತುಭ್ಯಂ ತ್ವಾಂ ದಧೇ ಹೃದಯೇ ಸದಾ .

ಏಭಿರ್ನಾಮಭಿರೇವೇಶಂ ಸ್ತೋಭೈರ್ಗಾಯಾಮಿ ಶಂಕರ ..೧೬..

ಔಷ್ಣೈರಿತ್ವಾ ಮಹಾದೇವಂ ಹವಾಮಿ ಪರಮೇಶ್ವರಂ .

ಓಂ ವಾಗ್ಭಾ ತವ ದೇವೇಶ ಸರ್ವಭಾಸಕರೀ ಪ್ರಭೋ ..೧೭..

ಸೋಮೋಽಯಂ ಜನಿತಾ ದೇವಃ ಪವತೇ ಶಂಕರಃ ಸ್ವಯಂ .

ಸೋಮೋಽಯಂ ಜನಿತಾ ದೇವೋ ಮತೀನಾಂ ಪರಮೇಶ್ವರಃ ..೧೮..

ಸೋಮೋಽಯಂ ಜನಿತಾ ದೇವೋ ದಿವಃ ಶಂಕರ ಈಶ್ವರಃ .
ಸೋಮೋಽಯಂ ಜನಿತಾ ದೇವಃ ಪೃಥಿವ್ಯಾಃ ಪರಮೇಶ್ವರಃ ..೧೯..

ಸೋಮೋಽಯಂ ಜನಿತಾ ದೇವೋ ಅಗ್ನೇಃ ಸಾಕ್ಷಾನ್ಮಹೇಶ್ವರಃ .
ಸೋಮೋಽಯಂ ಜನಿತಾ ದೇವಃ ಸೂರ್ಯಸ್ಯ ಭವ ಈಶ್ವರಃ ..೨೦..

ಸೋಮೋಽಯಂ ಜನಿತಾ ದೇವೋ ವಿಷ್ಣೋಶ್ಚಾಪಿ ತ್ರಿಯಂಬಕಃ .
ಏಷೋಽನ್ತರಾ ಮಹಾದೇವ ಆದಿತ್ಯೇ ಶ್ರೂಯತೇ ವಿಭುಃ ..೨೧..

ಹಿರಣ್ಯಶ್ಮಶ್ರುರೀಶಾನೋ ಹಿರಣ್ಮಯಸುಕೇಶವಾನ್ .

ಸರ್ವ ಏವ ಸುವರ್ಣೋಽಯಂ ಶಿವೋ ಹ್ಯಾಪ್ರಣಖಾತ್ಸುರಾಃ ..೨೨..

ಸೀಮಾ ಭೂಮಾ ಮಹಾನಾತ್ಮಾ ವಿಶ್ವರೂಪೋ ಮಹೇಶ್ವರಃ .
ಕಂ ಖಂ ಬ್ರಹ್ಮೇಶ್ವರೋ ಹ್ಯೇಷ ಮಹಾದೇವಃ ಪ್ರಕಾಶತೇ ..೨೩..

ವೈಶ್ವಾನರಾತ್ಮಾ ತ್ರಿಮಧುಸ್ತ್ರಿಸುಪರ್ಣೋಹ್ಯತೀಂದ್ರಿಯಃ .
ಅಪಾವೃತಂ ಚ ತದ್ದ್ವಾರಂ ಸದಾ ಪಶ್ಯಂತಿ ಸೂರಯಃ ..೨೪..

ವಿರಾಟ್ ಸ್ವರಾಟ್ ತಥಾ ಸಂರಾಟ್ ಭಗವಾನ್ ರುದ್ರ ಏವ ಹಿ .

ಯುಜೋತ್ವಾತ್ಯಾದಯೋ ವಾಚಂ ಗಾಯೇತ್ತ್ವಾಶತವರ್ತನಂ ..೨೫..

ಮಹೇಂದ್ರಾತ್ಮಾ ವಾಮದೇವ್ಯೋ ಜ್ಯೇಷ್ಠೇರಾಜಾನಹಿಂ ಕೃತಃ .
ವೈರೂಪ ವೈಶ್ವರೂಪಾತ್ಮಾ ಸರ್ವಾತ್ಮಾ ಪರಮೇಶ್ವರಃ ..೨೬..

ಮಹಾವೈರಾಜ ಸುಪ್ರೀತೋ ವೈಶ್ವಾಮಿತ್ರಸ್ತುತಃ ಶಿವಃ .
ಅಷ್ಟದಂಷ್ಟ್ರಾರವಪ್ರೀತ ಏಕ ಏವ ಮಹೇಶ್ವರಃ ..೨೭..

ಯಜಧ್ವಂ ಶ್ರೀಮಹಾದೇವಂ ಲಭಧ್ವಂ ಮುಕ್ತಿಮುತ್ತಮಾಂ .೨೮.೧
..ಇತಿ ಶಿವರಹಸ್ಯಾಂತರ್ಗತೇ ಸಾಮವೇದಕೃತಾ ಶಿವಸ್ತುತಿಃ ಸಂಪೂರ್ಣಾ ..

- ..ಶ್ರೀಶಿವರಹಸ್ಯಂ .ಈಶಾಖ್ಯಃ ದ್ವಾದಶಮಾಂಶಃ .ಅಧ್ಯಾಯಃ೪ಸಾಮವೇದಾಥರ್ವವೇದಕೃತಸ್ತುತಿಃ
.೩-೨೮.೧ ..

Notes:

Sāmaveda ಸಾಮವೇದ; delivers at the site of DakṣaYajña ದಕ್ಷಯಜ್ಞ, a eulogy in favor

of Śiva ಶಿವ.

